
UDALBATZAK 2008KO ABENDUAREN 19AN EGINIKO OHIKO OSOKO BILKURARI DAGOKION
AKTA

Errenteriako Udaletxean, bi mila zortziko abenduaren hemeretziko

08:35 zirela, lehenengo deialdian eta Juan Carlos MERINO GONZALEZ alkate

jaunaren esanetara, ondoko zinegotziak elkartu dira:

- Joaquin ACOSTA PACHECO

- Mª del Mar CARRILLO GASCON

- Silvia ASTORGA MARTINEZ

- Jesus OFICIALDEGUI RUIZ

- Joseba ECHARTE MARTIN

- Jose Angel RODRIGUEZ MEDINA

- Mikel DURAN GONZALO

- Karlos MURUA ROMA

- Itsasne ALVAREZ DE EULATE LASA

- Luis Santiago ANGULO MARTIN

- Agustina Ana CANO CEREIJO

- Iñaki QUERALT COIRA

- Gorka MAUDES MIGUELTORENA

- Maite PEÑA LOPEZ

- Venancio GRAVINA ESNAL

- Jose Manuel FERRADAS FREIJO

- Jose LEGORBURU AYESTARAN

- Lucia PERALTA RODRIGUEZ

- Mª Angeles BASTOS FERNANDEZ

- Joxe BURGOS VIÑARAS

Bertan dago ere, egintzaz fede emateko, Francisco Javier LESCA

EZPELETA idazkari jauna.

1. Udalbatzak 2008ko irailaren 26an eginiko ohiko osoko bilkurari dagokion
aktaren irakurketa eta onespena, bidezkoa bada.

Ondoren, mintzatu da:

* Idazkariak jakinarazi du aktan zuzendu beharreko akats txiki

batzuek daudela. Horrela, 4. orrialdean, euskarazko zein gaztelaniazko

zutabetan, Oreretako  EAE-ANV alderdi politikoa azaltzen da. Kontu jakina

da ez duela azaldu behar, eta beraz, zuzenduko da. 7. orrialdean, 2008.

urtea azaltzen da 2009 azaldu beharrean, eta Ondare Higiezineko zergaren

inguruko diru-laguntzari buruzko gaztelerazko esaldian “etxebizitzen

jabeei” ez zen azaltzen euskarazkoan (jada zuzendua). Gero, euskarazko

zutabearen 11. orrialdean “alderdirik”  azaltzen da eta  “alderik” agertu

behar du. Bestalde,

euskarazko zutabearen bigarren puntuko akordioan ez da azaltzen

gaztelerazko zutabean jasotzen den ondoko esaldia: “de producirse deberán

ser resueltas por la corporación”. Esaldi honek euskarazkoan ere azaldu

behar du. Era berean, 60. orrialdean ortografia-akats bat dago, izan ere,

“alaguiñas” izan beharrean “halagueñas” izan behar du, hots, “h”-ekin.

Azkenik, 147. orrialdean, Llanes udalerria aitatzen denean, Leganés

(Madrid) esan behar du.

Mintzaldia amaitutakoan,

Idazkariak 2008ko irailaren 26ko osoko bilkurari dagokion akta

irakurri ondoren, eta Cano andreak (talderik gabekoa) eginiko zuzenketa-

proposamenak sartu ostean, onartu dute, aho batez.

2. Alkateak emaniko ebazpenen (1558 zk.tik 1625 zk.ra), zinegotzi
ordezkariek (2243 zk.tik 2348 zk.ra) eta Tokiko Gobernu Batzarrak emanikoan
berri ematea.

Idazkariak Alkateak emaniko ebazpenen (1558 zk.tik 1625 zk.ra),

zinegotzi ordezkariek (2243 zk.tik 2348 zk.ra) eta Tokiko Gobernu Batzarrak

emanikoan berri eman du.

Udalbatza jakinaren gainean geratu da.

3. Venancio GRABINA ESNAL jauna EAJ/PNV udal talde politikora adskribitzea
eta talde horretako ordezkariak hainbat batzorde eta udal patronatuetako
ordezkari izendatuz eginiko idatzien berri ematea.

Idazkariak jakinarazi du Venancio GRAVINA ESNAL jauna EAJ/PNV udal

taldeari atxiki zaiola, eta halaber, talde politiko horrek bere ordezkariak

udal batzorde eta patronatuetara izendatuz eginiko hainbat idazkiren berri

eman du:

KULTURA BATZORDEA:

Titularra: Venancio GRAVINA ESNAL

Ordezkoa: Maite PEÑA LOPEZ

TRAFIKO BATZORDEA:

Titularra: Venancio GRAVINA ESNAL

Ordezkoa: Maite PEÑA LOPEZ

HEZKUNTZA ETA GAZTERIA BATZORDEA:

Titularra: Venancio GRAVINA ESNAL

Ordezkoa: Maite PEÑA LOPEZ

KIROLETAKO UDAL PATRONATUA:

Titularra: Venancio GRAVINA ESNAL

Ordezkoa: Maite PEÑA LOPEZ

HIRIGINTZA BATZORDEA:

Titularra: Maite PEÑA LOPEZ

Ordezkoa: Venancio GRAVINA ESNAL

MENDI ETA INGURUMEN BATZORDEA:

Titularra: Maite PEÑA LOPEZ

Ordezkoa: Venancio GRAVINA ESNAL

OGASUNA BATZORDEA:

Titularra: Maite PEÑA LOPEZ

Ordezkoa: Venancio GRAVINA ESNAL

LEHENDAKARITZA ETA BARNE ANTOLAKETA BATZORDEA:

Titularra: Maite PEÑA LOPEZ

Ordezkoa: Venancio GRAVINA ESNAL

GIZARTE ZERBITZU BATZORDEA:

Titularra: Maite PEÑA LOPEZ

Ordezkoa: Venancio GRAVINA ESNAL

EUSKARA BATZORDEA:

Titularra: Maite PEÑA LOPEZ

Ordezkoa: Venancio GRAVINA ESNAL

Udalbatza jakinaren gainean geratu da.

4. Xehetasun azterlana (partikularrek egina), Egiburuberri paseoko P-7
partzelakoa. Behin-betiko onespena.

Aurrerakinak.

Tokiko Gobernu Batzarrak, 2008ko irailaren 19an eginiko bilkuran,
onartu zuen Egiburuberri paseoko P-7 partzelako Xehetasun Azterlana
(partikularrek egina).

Erabaki hari zegokion iragarkia argitara eman zen 2008ko azaroaren 8ko

"El Diario Vasco", "Berria" eta "Hitza" egunkarietan eta 2008ko urriaren

10eko Gipuzkoako Aldizkari Ofizialean, 195 zk.an.

Jendaurrean egondako garaian, hau da, 2008ko urriaren 11tik abenduaren

2ra (biek barne), inork ez du erreklamaziorik egin.

2008ko urriaren 10ean, Juan Garaiar Zuloaga jaunak, 8. planoari

zegokion dokumentu berria (lehengoa ordezkatzeko) ekarri zuen, 2008ko urrian

idatzia eta EHAEOk 2008-10-09an ikuskatua.

Hasierako onespen-akordioa Gipuzkoako Foru Aldundiaren Bide-

azpiegituretako Sailera bidali zen, hain zuzen, hark egin beharreko

txostena egin zezan. Txosten hori —Xehetasun Azterlanaren aldekoa— 2008ko

azaroaren 6an jaso zen.

2008ko abenduaren 5ean, udal bulego teknikoko zuzendari Enrique

Pontek eta udal lege-aholkulari Vicente Castiellak, Xehetasun Azterlana

behin-betikotasunez onartzearen aldeko txosten bateratua egin zuten.

Hirigintzako Informazio-batzordearen proposamena ikusitakoan.

Mintzatu dira:

* Murua jaunak (talderik gabekoa) adierazi duenez, proposamen hau

eremu berrian garatzeko bada ere, euren ustez, ez da aprobetxatu antolaketa

integrala egiteko aukera, eta beraz, pentsatzen dute ez dela aukera egokia

hona ekarri den azterlana. Izan ere, mugikortasun ikuspuntutik —Udal honek

hori helburu bezala planteatzen du— ez da asmatzen hor egingo den

antolaketarekin. Euren iritziz, bidegorriaren afera horren adierazle garbia

da, eremu horretan jasotzen ez dena.  Euren aburuz, mugikortasuna kontuan

hartuta, horko bidegorri zatia sare osoan sartu beharko litzateke.

Horregatik, proposamenean jasotzen denarekin ez datozenez bat, abstenituko

dira.

* Alkate jaunak (Socialistas Vascos-Euskal Sozialistak) adierazi du,

edonola izanda ere, Hirigintza Batzordean eman beharreko azalpenak eman

zirela, eta, alternatibak daudela. Berak bidegorri zatiak ez ditu loturarik

gabekoak nahi, baizik eta geroz eta zabalagoa izango den bidegorri-sarea.

Bere iritziz badaude alternatibak, hau da, ez bada inguru honetatik joaten

beste bidegorri batetik joan ahal izango da, esan du.

Mintzaldiak amaitutakoan.

Udalbatzak, gehiengoz, aldeko 15 botorekin (Socialistas Vascos-Euskal

Sozialistak, EAJ/PNV, EA, PP, Ezker Batua-Berdeak) eta 6 abstentzioz

(talderik gabekoak),

E R A B A K I  D U

1. Behin-betiko onesepena ematea Egiburuberri paseoko P-7 partzelako
Xehetasun Azterlanari (partikularrek egina), Juan Garaiar Zuloagak

sustaturikoa eta 2008ko maiatzean Miguel Mª Lasa Olarra arkitektoak eginiko

dokumentuaren (EHAEOk 2008-06-18an ikuskatua) eta teknikari berak eginiko

dokumentu osagarrien —Memoriari eranskin bat eta 4. planoa (lehen

arkezturikoa ordezkatzen duena)eta 6.3 plano berri bat— (EHAEOk 2008-08-11n

ikuskatua) arabera. Horrezaz gain, 2008ko urrian idatzitako 8 zk.ko plano

berri bat ekarri du (EHAEOk 2008-10-09an ikuskatua), hasierako zenbaki

berekoa ordezkatzen duena. Gainera, ondoko baldintza bete beharko du:

 Eremu horretan aurreikusitako jarduketako obra-baimena eskatu

aurretik gauzatu beharko du Udalari eskualdatu zaiola dokumentuan

aurreikusitako lurzoru urbanizatua.

2. Erabaki honen berri ematea Zamalbideko Auzo Elkarteari, eta

baleude, gainontzeko interesdunei.

3. Xehetasun Azterlan honen alde bat bidaltzea (euskarri

informatikoan eta ohikoan) Gipuzkoako Foru Aldundiari.

4. Erabaki hau oso-osorik argitaratzea, Xehetasun Azterlanaren

araudiarekin batera, Gipuzkoako Aldizkari Ofizialean. Bertan espresuki

adieraziko da Aldundiko erregistroan jasota geratu dela. Era berean, behin-

betiko onespen-akordioa probintzian gehien saltzen den egunkari batean

argitara emango da.

5. Proposamena: Errenteriako Emakume eta Gizonen arteko Berdintasunerako
Plana 2008-2012 onartzea



6

Otsailaren 18ko 4/2005 Emakume eta Gizonen Berdintasunerako Legearen

xedea da botere publikoek Emakume eta Gizonen Berdintasunaren gaietan

aurrera eraman beharreko jardueretarako printzipio orokorrak ezartzea. Era

berean, Lege horrek neurri batzuk arautu nahi ditu bizitzaren eremu

guztietan aukera eta tratu berdintasuna sustatu eta bermatzeko, eta

bereziki emakumeen autonomia bultzatu eta estatus sozial eta ekonomikoa

indartzea.

Kontuan hartu behar da aipatutako Legearen 7. artikuluak adierazten

duela Tokiko Administrazioari hainbat funtzio dagozkiola, horien artean

honakoa: egiturak, programak eta prozedurak  egokitu eta sortzea genero

ikuspuntua integratzeko, baita toki eremuan ekintza positiborako neurriak

gauzatzea ere.

Halaber, 15.3 artikuluak xedatzen du udalek Berdintasunerako Planak

edo Programak onartuko dituztela, Eusko Jaurlaritzaren planifikazio

orokorrean ezarritako esku hartzeko lan ildo eta irizpideei jarraiki, eta

bermatu dute, horretarako baliabide material eta  ekonomikoak eta giza

baliabideak jarrita, departamentu, organismo autonomo eta bestelako

erakunde publiko dependiente edo lotura duten guztietan aipatutako plan

horiek eta Legeak aurreikusitako neurriak era eraginkor eta koordinatuan

burutuko direla.

Elhuyar enpresak Errenteriako Emakume eta Gizonen Berdintasunerako
Plana 2008-2012 egin du.

Plan transbersala da; izan ere udal departamentu batzuen esku hartzea

eskatzen du berdintasunerako politikak garatu eta udalerriaren gizarte

ingurunea hobetzeko asmoz.

Gizarte Zerbitzuak Saileko Batzordean 2008ko azaroaren 5ean izandako
bileran Errenteriako Emakume eta Gizonen Berdintasunerako Plana 2008-2012

planaren aldeko irizpena eman zen gero Udalbatzak, hain zuzen Emakundek

txostena egin ondoren, onartzeko.

2008ko azaroaren 6an Udalak, Lege horren 15.4 artikuluak dionari

jarraiki, txostena eskatu zion Emakunderi, hain zuzen, egindako Plana Eusko

Jaurlaritzaren Plan Orokorrean aurreikusitako eduki eta irizpideen

araberakoa dela adieraz zezan. Eta Emakundek, bere aldetik, Plana hobetuko

luketen kontsiderazio batzuek jasotzen dituen txostena igorri zuen.

EMAKUNDEk Berdintasunerako Planari egindako gomendioak sartu ondoren,

Gizarte Zerbitzuetako batzordearen proposamena ikusitakoan.

Mintzatu dira:

* Ferradas jaunak (Ezker Batua-Berdeak) adierazi du bera partaide den

taldeak, inolako ezbairik gabe, Berdintasunerako Planaren alde egingo

duela. Bere iritziz, honaraino iritsi arte bide bat egin du, eta horrek

aurrera jarraitzen du. Esan liteke, zailena orain hasiko dela. Izan ere,

gaur onartzen dena praktikara eramaten saiatuko dira, eta, hori denen

erantzukizuna dela uste du. Ez dute nahi plan honek kaxoi batean gordeta

hautsa hartzea, eta, zalantzarik gabe, Udalbatza osoak ere gauza bera nahi

duela uste dute; halaber, ez dute nahi bigarren mailako plan bat izatea.

Ildo horri jarraiki, zinegotziei arduratsu jokatzeko deia egiten diete,

baita Udal honetako langile orori ere. Beretzat beharrezkoak dira laguntza

eta konplizitatea transbertsala deitzen zaion plan hau ez hartzeko

“marroi”tzat, hots, gainera etorri zaigun zerbait, inposatzen zaigun

zerbait. Egindako ibilbideaz hitz egin dute, eta horretaz eta oinarrizkoaz,

Ezker Batua-Berdeak-ek uste dute gauzak ondo egin direla. Nabarmentzekoa da

elkarteak eta ekarpenak egin nahi izan dituzten herritarrak entzun direla.

Ezker Batua-Berdeak-ek eskatu eta desio du ekimen hau giltzarria izatea

lehen aitatzen zuen ibilbide horretan eta plan honi egiteke geratzen

zaionean eta Udal honetan egiten diren jarduera guztietan. Euren aburuz,

beti esan izan dute, herritarren parte-hartzeak aberastu eta hobetu egiten

du, eta sekula ez da traba Udalaren eguneroko jardunean. Azkenik, adierazi

du berdintasuna ez dela soilik emekumeen kontua, denena baizik. Beraz,

espero eta desio dute 2012an plana bete dela esatea.

* Peña andreak (EAJ/PNV) adierazi du bera Ferradas jaunak

esandakoekin bat datorrela. Gehiago esango luke, espero du 2012an Plana

gauzatuta edukitzea, eta ez du beharrezkoa ikusten kontua gehiago

sakontzea. Bere iritziz, Plan hau benetako berdintasuna erdietsi arte

neurriak hartzeko gisan aurreikusita dago. Beraz, ondo lan egin badute, ez

dute zentzu horretako  ekintza gehiagoren beharrik izango. Berdintasunerako

Plana berari dagokionez, berriz, bera pozik dago hiru arrazoirengatik:

Lehenengoa, gainera, bera pertsonalki pozten den zerbait da, izan ere,

aurreko legegintzaldian zinegotzi izan zirenek badakite gai honekin zer

nolako alamena eman zuten berori abian jartzeko. Bere iritziz, Errenteriako

Udala bezalako bat ezin liteke atzean geratu arlo garrantzitsu horretan.

Are gehiago, bere aburuz, Udal honetan berdintasuna ez litzateke emakume-

taldeen ekintzekin edo lanekin jorratu behar, politika transbertsala eginez

baizik. Hori horrela, beharbada lagungarri izan zaio bera gai hau bultzatu

duen sailaren buru izatea. Beretzat pozgarria da Berdintasunerako Plana

gaur onartzea, eta gainera, modu honetan egitea. Bigarrena, Plan hau

egiteko jarraituriko dinamika da. Horrek bi fase izan ditu: lehenengoa,

diagnosia, berdintasunaren aferan herri honetan dauden hutsuneak argi eta

garbi azaltzen dituela uste du. Bigarrena,

ekintzak bideratzea diagnosia hori erreferentzia-puntutzat hartuta. Hori

horrela, jarduteko lau ardatz hartu dituzte eta bakoitzari zorrotz jardunez

helburu zehatz batzuek jarri zaizkio. Gainera, helburuak betetzeko zein

neurri hartu eta zenbat denbora behar duten  betetzeko jartzen da. Haren

ustez, orain arte egindako lanak errespeto osoa merezi du, hots, etxeko

langileek, teknikariek, politikoek eta herritarrek egindakoak. Bere aburuz

diagnosia eta Plana denek eginiko lanari esker atera dira, eta alde

horretatik, aberatsa dela uste du. Horrezaz gain, bat dator Ferradas

jaunarekin, honek ez dela ahaztuta utzi beharreko Plan bat dela esaten

duenean, eta idei hori kontuan izanik, Plana, lehenik eta behin, herriko

beharrei egokitutakoa da eta gero herri honek bete ditzakeen helburuei, hau

da, gutxinaka-gutxinaka lanean jarduteko moduko helburu errealak ipini

dira. Gaineratu duenez, sail ezberdinetako partaidez osaturik,

Berdintasunerako Batzorde Tekniko bat sortuko dute. Eurentzat garrantzitsua

da Berdintasunerako Plana lan transbertsaltzat hartzea. Gainera,

Berdintasunerako  Saila  sortuko da,

eta oso esanguratsua da Herritarren Berdintasunerako Batzordea Erabakitzeko

ahalmenarekin sortzea, arlo honetan lana egin nahi duten eragileekin

osatuko dena, batez ere emakumeen elkarte eta taldeekin. Azkenik, pozik

egoteko beste arrazoia zera da: herritarrek Plan honekiko izan duten

jarrera. Era berean, Udal honetako teknikariek ederki asko egin dute lan,

eta, halaber, Udalbatza osoak arduraz eta errespetuz jardun du, alegia,

esan nahi du, denek zentzu berean egin dutela arraun Plana aurrera

ateratzeko xedez. Berak esango luke Plana Udalbatza osoarena dela, eta erne

ibiliko dira berori gauzatzeko. Hori horrela, ondoko urteetan arlo horretan

gehiago sakondu behar dutela ikusten badute, espero du atzetik datozenak

kontzientzia berdina izatea eta erantzukizunez jardutea. Beraz, bada,

amaitzeko, denei, izan duten jarreragatik, eskerrak eman nahi dizkie.

* Queralt jaunak (talderik gabekoa) adierazi du dirudienez  berari

“Pepito Grillo”rena egitea tokatzen zaio. Eurek, orokorrean, bat datoz han

esan diren gauzekin. Alabaina, ikusten dute puntu beltzak edo grisak izan

direla plan hau garatzeko garaian. Izan ere, orain arte ikusi duten

zirriborroan baiezko bozka eman badute ere, hori nahikoa kritikoa izan da.

Hasieratik ikusi zuten Planak zehaztapen gutxi eta akatsak zituela.

Esaterako, dokumentuan ez zen aitatzen helburuak ebaluatzeko zein

metodologia erabiliko zen, aurreneko zirriborroan finantzazioa ere ez zen

aipatzen. Bultzatzeko eta koordinatzeko egituran ere, gauzak ez ziren

zehazten, adibidez, zenbatek osatuko zuten lan-taldea. Eurek ere aitatzen

zuten garrantzitsua izango litzakeela, beste arloetan bezala, informazio-

batzorde bat sortzea. Baietz esan zieten, baina dokumentuan ez zen

jasotzen. Gero, zorionez hartu dituzte Emakundek emaniko gomendioak, baita

eurek ikusten zituzten akatsak eta gabeziak ere. Horregatik, baikorrak

dira, alde batetik arrazoia ematen dietelako, eta bestetik, Plana hobetu

delako gomendio horiekin. Alabaina, euren baietza kritikoa izango da, Plana

tresna delako, Udal gisa berdintasunerako eman behar zuten aurreneko pausoa

hain zuzen ere. Gainera, politikoki aspalditik gizarteak eskatzen zuena.

Horregatik, eurek garapen horretan zorrotz eta kritiko jardungo dute, eta,

espero dute, gainontzekoek esaten duten eran, gauzak ondo joatea eta Plana

kaxoi batean galduta ez geratzea.

* Merino alkate jaunak (Socialistas Vascos-Euskal Sozialistak) uste

du Berdintasunerako Plan hau diagnosia eta diseinatzeko fase garaian bezain

ongi garatuko dela. Saileko ordezkaria eta batzorde osoa zoriontzen ditu

lan serioa, zorrotza eta parte-hartzailea egin dutelako. Bere iritziz,

Queralt jaunak beltza eta grisaren artean zalantzak edukitzea bera,

positiboa da. Ematen du argia ikusten hasi direla. Zorionak ematen ditu

egindako lanagatik eta Plana hau denek onartzeko moduko proposamena egiteko

gauza izan direlako.

Mintzaldiak amaitutakoan.

Udalbatzak, aho batez,

E R A B A K I  D U

ONARTZEA “ERRENTERIAKO EMAKUME ETA GIZONEN BERDINTASUNERAKO 2008-12
PLANA”.

* Alkateak gogorarazi du legegintzaldiko hiru dokumentuak zinegotzi

orori banatu diotela. Hau da: plana bera, egin asmo dituzten ekintzak eta

azterlan ekonomikoa. Gainera, gogorarazi du Intercam-en, Legegintzaldiko

Plana deituriko karpetan, daudela. Eta norbaitek zalantzaren bat edukiko

balu, gauzak argitzeko kontu-hartzailearengana jo beza, gaineratu du.

6. Galdera-eskariak.

Mintzatu dira:

* Ferradas jaunak (Ezker Batua-Berdeak) eskatu ditu hainbat

bileratako dokumentuak, hain zuzen Udal hau, Alkatearen bidez, ordezkatuta

dagoen erakundeek (Oarsoaldea eta besteak) egindakoak.

* Legorburu jaunak (Ezker Batua-Berdeak) adierazi du hilaren 18an,

osteguna, “El Diario Vasco” egunkariak, Tokiko Agenda 21 goiburupean

albiste bat eman zuela. Bertan esaten zenez, Foru Aldundiak garapen

iraunkorrerako 800.000 € emango ditu 41 proiektu eta 32 udalerako.

Horregatik, Alkate jaunari galdetzen dio ea Errenteria diruz lagunduriko 32

udal horien artean dagoen, eta hala bada, zein proiektu aurkeztu diren.

* Alkateak (Socialistas Vascos-Euskal Sozialistak) adierazi du une

horietan ezin duela galdera erantzun, baina diru-laguntza posible baten

albisteak iristen direnean, bakar batek ere ihes egin ez diezaien saiatzen

dira. Berak eskatuko zirela pentsatzen du, baina Ingurumen Sailean

galdetzeko esaten dio. Mila eskaera egiten dituzte, gero batzuek ematen

dituzte eta besteak ez; beste batzuetan azalpenak ematen dizkiote edo agiri

gehiago eskatzen. Hala ere, argi du dekreturen bat azaltzen bada, edo

buletinean zerbait argitara eman, bakar batek ere ihes egin ez diezaien

saiatzen dira. Eta, berriro esaten dio, dagokion sailera jotzeko, eta han

teknikariari edo delegatuari egin beharreko galderak egiteko.

* Agustina Cano andreak (talderik gabekoa) esan du gutxienez pare bat

aldiz galdetu dutela. Kontua da, abenduaren 5ean, idatzi bati sarrera eman

zioten Hiri Mantenimenduko enkargatuaren (Molina jauna) kasua ikusteko.

Dirudienez kontua ez da konpontzen, eta eurek konponbide bat aurkitu

nahian, proposatu nahi dute batzorde bat eratzea. Ordezkaritza zabala

izatea nahi dute. Hots: Udal Gobernuko kide edo ordezkari bat, oposizioko

ordezkariren bat, Giza Baliabideetako teknikaria, Udal Komiteko ordezkariak

eta Kontu-hartzailetzako diruzaina. Eurek afera horrekin kezkatuta daude

eta uste dute nolabait konpontzen saiatu behar dutela.

* Merino alkate jaunak (Socialistas Vascos-Euskal Sozialistak) uste

du gaia kezkagarria dela, izan ere, oso espedientea zabala dauka langile

honek. Egia da —dio— hainbat idatzi egin dizkiola Udalari, baina uste du ez

dela beharrezkoa “Ad-Hoc” batzorde bat eratzea. Barne Antolaketako

batzordera jotzeko informazio eske esaten die. Era berean, gogorarazten die

batzorde-bilerarako deia egiten denean gaia plantea dezaketela; halaber

esaten die Langileria Sailera joateko  informazioa jasotzera. Kasu honetan

bezala, Udala eta langile baten artean auziren bat sortzen denean, gaia

teknikarien esku uzten da. Bere ustez, langilea magistraturan edo dagokion

lekuan kontua bideratzen hasi da, berak ez dezake gehiago esan.

* Queralt jaunak (talderik gabekoa) adierazi du 2268 zk.ko

ebazpenean, abenduaren 1ean emanikoan, zera esaten duela gazteleraz:

“conceder licencia de obra para la sustitución parcial de elementos de la

estación base de telefonía móvil en landalurgunea”. Jakin nahi dute ea leku

hori non dagoen eta zergatik ematen den lizentzia hori etenaldi batean

daudenean.

* Merino alkate jaunak (Socialistas Vascos-Euskal Sozialistak) esan

du, dauden bezala egonda, lizentzia berririk ez dela eman izango. Berak ez

du horren berririk, eta ez du berririk eman ere.

* Queralt jaunak (talderik gabekoa) adierazi du bertan jartzen duena

oso argi dagoela: “conceder licencia de obras para sustitución parcial de

elementos de la estación base”.

* Merino alkate jaunak (Socialistas Vascos-Euskal Sozialistak) esan

du berak duen erreferentzia bakarra saboteatu batena duela, berriro abian

jartzeko eskatu zutenena. Uste hori izango dela, eta, berriro dio, ez dela

lizentzia berririk eman. Ekintza bandaliko edo terrorismoa baten bidez

martxan zegoen estazio bat ezgaitzen badute, berriro martxan ipintzeko

baimena eskatzea normala da, gaineratu du. Oxala ez bazen horrelakorik

gertatu, nabarmendu du.

* Cano andreak (talderik gabekoa) adierazi du asteartean saiatu

zirela osoko bilkura honetarako mozio bat sartzen. Bertan proposatzen zuten

—Udalhitz onartu berria denez— datorren urtean egin beharreko igoera (KPI +

1) linealki egitea. Erantzuna orain jaso dute eta eman dieten argudioa

Udalhitz ezin dela aldatu da, ezin dela egokitzapenik egin. Orduan berak

galdetzen du, ea hori benetan horrela den.

* Merino jaunak (Socialistas Vascos-Euskal Sozialistak) erantzun du

kontu hau zalantzarik gabe bere garaian landua izan zela sindikatu eta

Eudel artean; halaber Udal honetan sindikatu eta alderdien artean osaturiko

mahaian; gero batzordean eztabaidatu zen; ondoren osoko bilkuran eta atera

zen emaitza atera zen. Beraz, kontu jakina da Udalhitz 2008tik 2010era

onartua badago, ez dela egunero berrikusiko. Badirudi —dio— batzuetan

eztabaida politiko berezi samarra egin nahi izaten dela. Bere ustez, arauak

ez dira batere okerrak, ezta batere aldrebesak, eta badirudi, Udal honetan

gai zenbaitekin logika eta normaltasun orotik kanpo dagoen dinamika eraman

nahi dela aurrera. Eta, berriro dio, Udalhitzez ez dela hitz egingo 2008–

10eko epealdian, hain zuzen bere alderdiari Udalhitzen inguruan bidalitako

idatzi batek, besteak beste, zera baitio: “Hitzarmenak izaera beharrezkoa

eta zatiezina dauka bere eragin guztietan; hau da, bertan adosten diren

baldintzen organo-unitate bakarra osatzen dute, eta baldintza horiek

indarrean jartzean, modu orokorrean eta osotasunean lotuko dira.

Horrenbestez, ezin izango dira berriz negoziatu, aldatu, hausnartu zein

zatika hartu; ezingo dira bere testuingurutik aldendu eta ezin izango dira

bere artikuluetako zati batzuk indarrean jarri eta beste batzuk baztertu,

bere osotasunean kontuan hartu beharko delako eta jarri beharko delako

indarrean”. Bere aburuz, beraz, kontua argi eta garbi dago. Orduan, zera

galdetu du: zertarako egiten dira eztabaidak eta zertarako bozkatzen dira

gaiak. Bere ustez, ez du inolako zentzurik berriro kontua tratatzea, baldin

eta, horren zati bat ez bazaigu gustatzen. Bere irudiko, ez da serioa eta

Udalhitzek testuan dioena ikusteko, esaten dio.

* Cano andreak (talderik gabekoa) ez du kontraesanik ikusten; ez dute

zalantzan ipintzen igoera, eta, diru aldetik ez luke aldaketarik

suposatuko. Soilik nahi zuten, euren ustez, zuzenagoa izango litzatekeen

kontzeptu batean sakontzen saiatu.

* Merino jaunak (Socialistas Vascos-Euskal Sozialistak) erantzun du

Cano andreak eskubide osoa duela kontua esanguratsua ez jotzeko, baina

berak ere eskubide osoa du irakurtzeko eta argi eta garbi idatzita dagoena

interpretatzeko. Gainera, eztabaidatzen hasi aurretik bazekiten

sindikaturen batek igoera lineal hori planteatzen zuela, baina kontua

eztabaidatu ostean, argi eta garbi geratu zen ez zela igoera linealaz hitz

egin, aplikatuak izan diren igoera proportzionalez baizik.

* Ferradas jaunak (Ezker Batua-Berdeak) adierazi du berak ez duela

testua ezagutzen, alabaina aurreko asteartean Bozeramaileen Batzordera joan

zenez, Alkate jaunak puntu hau aitatu zuen. Bere iritziz, mozioa ez

onartzeko arrazoia batzordeak aldez aurretik irizpena ez emana zen.

Horregatik, Bozeramaileen Batzordeak ez zuen bidezkoa ikusi mozioa sartzea,

hain zuzen aldez aurretik informazio-batzordeak ez zuelako ikusi.

* Merino jaunak (Socialistas Vascos-Euskal Sozialistak) halaxe izan

zela erantzun du. Hasiera batean, Bozeramaileen Batzordean kontu hau ez

zitekeela mozio bidez bideratu pentsatu zuen, gaia lan-baldintzen ingurukoa

zelako. Zegokion Batzordeak ikusi behar zuela, baina gero kontua aztertu

ostean, beste interpretazio bat egin zuen, besteek berdina zergatik egin ez

dutena. Bere aburuz, kontua argi dago, eta ez da Langileria Batzordera

eraman beharrik ere, ezta Osoko Bilkurara ere, hain zuen Udalhitz-ek dioena

hitzez hitz interpretatu behar delako. Hots: osorik hartzen da, edo, ez da

hartzen. Ez du balio gauza batzuek hartu ditugu eta besteak ez, esatea.

* Cano andreak (talderik gabekoa) kontua zehazteko edo, eurek saiatu

ziren prozedura hori jarraitzen, hau da, lehenik Batzordean ikustea. Baina

hil horretan ez da egin Batzorderik, eta, horregatik egin dute egin duten

bezala.

* Murua jaunak (talderik gabekoa) esan du han sekula ez dutela

ikusten neurri batzuen inguruko jarrerarik, baina ekintzetan ikusten dute

atzean daudenen borondatea. Hori esaten du bigerrorien kontuagatik, zeren

eta, han alternatiba badagoela esan delako, eta eurek lantegi horretara

joateko ez dagoela alternatibarik esaten dutelako. Euren iritziz, gauza

bera gertatzen da Alkateak konpostaren alde dagoela esaten duenean. Hori

entzunda, gustatuko litzaieke jakitea San Markos Mankomunitateak aste

horretan antolatutako formakuntza-ikastaroaren berri izan duen Udal honek,

eta horren arabera, zein jarrera izan duen.

* Merino jaunak (Socialistas Vascos-Euskal Sozialistak) erantzun du

gutxienez badirudiela Murua jaunak bai jakin duela. Edonola ere, konpostaz

asko daki eta ez du ikastaroetara joan beharrik ere. Bere aburuz, gai horri

buruz demagogia asko egiten da. Gai horren inguruan txosten asko daude eta

zalantza asko, eta ikusi egin beharko dute konposta egiten dutenean nora

bota, zeren eta, nekazariek, doan emanda ere, errefusatu egiten dute. Eta

eurek dituzten lorategitxoetarako tona asko sobratuko zaie. Berak espero du

inork tranparik ez egitea, eta irteerarik ez duen konposta hori

hondakindegira ez botatzea. Beretzat tristea eta penagarria izango

litzateke. Edonola ere, Errenteria Mankomunitatean dago eta usaian bertatik

iristen den informazioa era normal batean baliatzen da. Kanpaina asko

egiten dira eta horietan Udal gisa parte hartzen dute, alabaina gauza

zenbaitetarako ez zaie galdetzen. Izan ere, duela gutxi ogi-poltsak

banatzeko kanpaina egin dute, eta Errenteriari, %12,5eko partaidetza badu

ere, ez zaio galdetu.

* Murua jaunak (talderik gabekoa) zerbait argitzeagatik, eurek etxeko

konpostaz ari dira hizketan, ez azpiegitura handiko konpostaz. Eta

horretarako jendea prestatu behar da, gero herrian zabaltzeko eta bakoitzak

bere etxean ahal duena egiteko. Horregatik, uste du Alkateak zeukan berria

ez datorrela bat berak eginiko galderarekin. Eurek konposta egitearen alde

daude eta uste dute hori bultzatu behar dela. Eta horretarako aprobetxatu

behar dira Mankomunitateak edo edozein erakundek antolatzen dituen

ikastaroak, esan du.

* Merino jaunak (Socialistas Vascos-Euskal Sozialistak) adierazi du

zaila izango dela birziklatze kontuarekin bera baino kezkatuago egongo den

norbait aurkitzea. Era berean, min hartzen du albisteak behar bezala ez

iristea edo ez ondo interpretatzeak. Ez du pentsatu nahi gauzak manipulatu

nahi direnik. Behin eta berriro esplikatu dute konposta lorategia duten

etxeek edo berdegune bat aldamenean dutenek egin dezaketela. Berari asko

gustatuko litzaioke holako toki asko baleude, izan ere, batzuek badaude,

baina gutxi. Edonola ere, uste du etxean konpostagilea, edo nahi dioten

bezala deitu, jartzeko aukera dutenak oso gutxi direla. Bere iritziz, azken

urte hauetan informazioa iritsi da. Beretzat ez da gauza bera Segura edo

Zizurkilez hitz egitea. Gure etxeetan konpostagile bat jartzez hitz egiten

duenak, eta hori areto horretan bertan izan da, ez daki zertaz ari den

hizketan, gaineratu du.

* Murua jaunak (talderik gabea) esan du era horretan ez dela

kutsatzen.

* Merino jaunak (Socialistas Vascos-Euskal Sozialistak) eskatu du

faborez gauzak bere onetatik ez ateratzeko, nahiz eta Murua jaunak eskubide

osoa duen gauzak adierazteko, kritikatzeko edo bidezkoa deritzona egiteko,

esan du.

* Queralt jaunak (talderik gabekoa) aurreko osoko bilkuran Alkateak

eta berak aparteko orduez hitz egiteko aukera izan zuten. Orain, Alkateak

gogorarazi die Udalhitz akordioa hitzez hitz bete behar dutela, eta akordio

horrek aparteko orduei buruz esaten du urtean langile batek gehienez 60

ordu egin ditzakeela. Eurek jakin dute 2007an 17 langilek muga hori

gainditu zutela, eta 2008an, berriz, 21 langilek gainditu zuten. Aurreko

osoko bilkuran Alkateak horiek ezinbestekoak zirela esan zien, hain zuzen

betetzen zuten zerbitzua ezinbestekoa zelako eta ezinezkoa zelako

aurreikuspen bat egitea. Eurek, ordea, arazoa estrukturala dela uste dute,

zeren eta, urteak joan eta urteak etorri, garai berdinean errepikatzen

bada, horrek aurreikusita egon beharko zukeela. Horrez gain, jakin dute,

hilak 3an, Lan eta Gizarte Segurantzaren  Ikuskaritza Probintzialak

errekerimendu bat egin zuela zera esanez: ”Se adoptarán las medidas

precisas para garantizar el cumplimiento de lo dispuesto del art. 39 del

Udalhitz, limitando a  de 60 el nº máximo de horas extraordinarias no

compensadas por descanso tomándose como horas de referencia el año

natural”. Orduan, berak galdetzen du ea egoera hori zuzentzeko Gobernu

Taldeak zer egin behar duen.

* Merino jaunak (Socialistas Vascos-Euskal Sozialistak) adierazi du

Hiri Mantenimentuan zein Udaltzaingoan aginduak emanda daudela, hain zuzen,

ordu-kopurua sail horietan gainditu dutelako. Bere iritziz, zerbitzu horiek

dituzten ezaugarriengatik (jaiak, oroitzapenak, Madalenak, etab.) asko

igotzen dira egin beharreko lanak. Gainera, egun horietako behar bezala

prestaturiko udaltzainak kontratatzea ez da lan erraza; ez dago gutxiengo

batzuek betetzen dituzten udaltzainak kontratatzeko lan-poltsarik. Eta,

berriro dio, prestakuntzaren afera, udal orotan gertatzen den kontua. Hiri

Mantenimentuan kontu horretan lagunduko zukeen enpresa bat edo antzeko

zerbait kontratatzea planteatu da, baina zailtasunak daude kontratua

egiteko, hain justu, hesiak mugitu, oholtzak ipini, tokiak itxi, etab. ordu

jakin batzuetan egiten direlako aldizkakotuz. Izan ere, lan batzuek goizeko

bostetan egin behar dira, eta beste batzuek, berriz, arratsaldeko

zazpietan. Edonola ere, konponbide bat aurkitzeko aginduak emanak dituela,

esan du.

* Queralt jaunak (talderik gabekoa) uste du arazoa ez dela,

“irtenbiderik baldin badago, aplikatuko dugu” esatea. Berak pentsatzen du

araudia aplikatu behar dela, hain zuzen, Lan Ikuskaritzak hala exijitzen

duelako. Badaki, jakin, arazoa larria dela, irtenbidea ez dela erraza

izango, baina nahita nahiez bilatu behar da, nabarmendu du.

* Merino jaunak (Socialistas Vascos-Euskal Sozialistak) erantzun

du horretan ari direla eta ez diezaiokeela besterik esan.

* Queralt jaunak (talderik gabekoa) esan du harritzekoa dela alde

batetik Udalhitz hitzez hitz bete behar dela esatea, eta eurek esaten

badute Udalihitzek dioena edo ez dioena beste era batera aplikatzeko,

orduan Alkateak hori ezin dela ukitu esaten du.

* Merino jaunak (Socialistas Vascos-Euskal Sozialistak) adierazi du

eurek Udalhitz beteko dutela, eta ez badute betetzen, norbaitek eraman

diezaiela ogitarteko bat Martutenera.

Mintzaldiak amaitutakoan.

-------------

Eta aztertu beharreko gai gehiagorik ez zegoenez, Alkateak bilkura

amaitutzat eman du egun bereko 09:35 zirela. Eta aztertutakoa eta

erabakitakoa jasota gera dadin Akta hau egin dut Erkidego Autonomoko paper

ofizialean, _____zenbakitik _____ra, eta nirekin batera Alkateak sinatu du.

Egiaztatzen dut.


